იუსტიციის სამინისტროს სსიპ სამოქალაქო რესტრის სააგენტო აცხადებს საერთაშორისო ტენდერს საქართველოს მოქალაქის  პირადობის ელექტრონული მოწმობის და ბინადრობის (დროებითი და მუდმივი) ელექტრონული მოწმობის ციფრული სერთიფიკატებით უზრუნველყოფის მომსახურების სახელმწიფო შესყიდვის მიზნით
(თბილისი, წერელის გამზ. #67ა, ტელ: 357919 ს/კ 202307404)
ტენდერი შედგება ერთი ლოტისაგან. შესყიდვის ობიექტია:

	#
ლოტი #
	მისაწოდებელი მომსახურების მოკლე დახასიათება
	რაოდენობა ცალობით
	მიწოდების ადგილი
	მიწოდების ვადები

	1


	1. ციფრული  სერთიფიკატებით (კვალიფიციური და არაკვალიფიციური) მომსახურება
2. საინფორმაციო ფლაერი
	1. 2027400
2. 2027400

	ციფრული  სერთიფიკატებით (კვალიფიციური და არაკვალიფიციური) მომსახურების გაწევის ადგილია საქართველო. საინფორმაციო ფლაერების მიწოდების ადგილია ქ. თბილისი, აკ. წერეთლის გამზ. #67ა, სრს ცენტრალური ოფისის საწობი.
	2011 წლის 1 მაისიდან 2025 წლის 30 ნოემბრამდე – 2027400  ციფრული  სერთიფიკატებით (კვალიფიციური და არაკვალიფიციური)  შემსყიდველის მოთხოვნის შესაბამისად.

2010 წლის 1 დეკემბრიდან 15 დეკემბრამდე 2027400 საინფორმაციო ფლაერი



მისაწოდებელი საქონლის სავარაუდო ღირებულება შეადგენს – 28400330 ლარი.
ტენდერში მონაწილეობის მსურველებმა სატენდერო კომისიას ,,სახელმწიფო შესყიდვების შესახებ“ კანონის შესაბამისად საკვალიფიკაციო მონაცემები და სატენდერო წინადადება უნდა წარმოუდგინონ ქართულ ენაზე, უცხო ქვეყნის მონაწილეების მიერ – შესაძლებელია უცხო ენაზე, მაგრამ ნათარგმნი ქართულ ენაზე  და დამოწმებული ხელმოწერით პრეტენდენტის უფლებამოსილი წარმომადგენლის ან ნოტარიუსის მიერ (უპირატესობა ენიჭება ყველა წარმოდგენილი დოკუმენტის ქართულ ვერსიას), 2010 წლის 31 აგვისტოს 10 სთ-დან არა უგვიანეს 2010 წ. 31 აგვისტოს 12 საათისა, მისამართზე: თბილისი (0146), აკ. წერეთლის გამზ. #67ა, V სართული,  შესყიდვების სამსახური, ოთახი #515, ტელ. 822357919.

საკვალიფიკაციო მონაცემები უნდა შეიცავდეს შემდეგ ცნობებსა და ინფორმაციას:

იურიდიული პირებისათვის:

1. ცნობა საჯარო რეესტრის ეროვნული სააგენტოდან, საჯაროსამართლებრივი შეზღუდვის არ არსებობის შესახებ (უცხო ქვეყნის მონაწილეების მიერ – შესაბამისი ქვეყნის სახელმწიფო ორგანოდან);

2. ამონაწერი სამეწარმეო რეესტრიდან რეგისტრაციის შესახებ (უცხო ქვეყნის მონაწილეების მიერ – შესაბამისი ქვეყნის სახელმწიფო ორგანოდან).

3. ცნობას საგადასახადო ორგანოდან, რომ მის მიმართ არ ხორციელდება რეორგანიზაცია ან ლიკვიდაცია (უცხო ქვეყნის მონაწილეების მიერ – შესაბამისი ქვეყნის სახელმწიფო ორგანოდან); 
4. ინფორმაცია საწესდებო კაპიტალის შესახებ.

ფიზიკური პირებისათვის:

1. პირადობის დამადასტურებელი მოწმობის ასლი;

2. გადასახადის გადამხდელის სარეგისტრაციო მოწმობა.

როგორც ფიზიკური, ასევე იურიდიული პირებისათვის:

1.
პრეტენდენტის დასახელება, მისამართი, ტელეფონი/ფაქსი, ელექტრონული მისამართი, საბანკო რეკვიზიტები, ხელმძღვანელი პირის სახელი, გვარი.

2.
პრეტენდენტმა სატენდერო წინადადებასთან ერთად უნდა წარმოადგინოს ქვეკონტრაქტორის (ასეთის არსებობის შემთხვევაში) წინამდებარე განცხადებით განსაზღვრული საკვალიფიკაციო მონაცემები და მასთან გაფორმებული ხელშეკრულება ან თანხმობა (მითითებული უნდა იყოს კონკრეტულად ქვეკონტრაქტორის მიერ განსახორციელებელი ვალდებულებები), ტენდერში გამარჯვების შემთხვევაში შესაბამისი ხელშეკრულების გაფორმებაზე.

3.
პრეტენდენტის ან სუბკონტრაქტორის სახელზე გაცემული საერთაშორისო სერთიფიკატები ISO 9001.

4.
ცნობას სასამართლოდან გადახდისუუნარობის საქმის წარმოების შესახებ (უცხო ქვეყნის მონაწილეების მიერ – შესაბამისი ქვეყნის სახელმწიფო ორგანოდან).

5.
უცხო ქვეყნიდან საკვალიფიკაციო მონაცემების წარმოდგენის შემთხვევაში პრეტენდენტმა უნდა მიუთითოს და წარმოადგინოს ამონაწერი იმ ნორმატიული აქტიდან, რითაც დასტურდება წარმოდგენილი საკვალიფიკაციო მონაცემების გამცემი შესაბამისი სახელმწიფო ორგანოების უფლებამოსილება აღნიშნულთან დაკავშირებით.
6. ინფორმაცია პრეტენდენტის ან სუბკონტრაქტორის მიერ ბოლო სამი წლის განმავლობაში განხორციელებული მსგავსი პროექტის შესახებ პროექტის ღირებულებისა და დამკვეთის საკონტაქტო რეკვიზიტების მითითებით.

პრეტენდენტის მიერ წარმოდგენილი სატენდერო წინადადება დაიშვება შეფასებისათვის მხოლოდ იმ შემთხვევაში, თუ:

1.
წარმოადგენს ზემოთ ჩამოთვლილ ყველა საკვალიფიკაციო დოკუმენტს და ისინი არ აღმოჩნდება ყალბი;
2.   საქართველოს სახელმწიფო შესყიდვების სააგენტოს მიერ პრეტენდენტი არ არის შეყვანილი შესყიდვებში მონაწილე არაკეთილსინდისიერ პირთა რეესტრში, წინააღმდეგ შემთხვევაში მოხდება პრეტენდენტის დაუყოვნებლივი დისკვალიფიკაცია.

3.
წარმოადგენს სატენდერო წინადადებას, რომელიც შედგენილია მოქმედი კანონმდებლობისა და შემსყიდველი ორგანიზაციის მოთხოვნათა დაცვით.

პრეტენდენტის სატენდერო წინადადებები უნდა შედგეს შესყიდვის ობიექტის მიხედვით და შემსყიდველი ორგანიზაციის მიერ შემუშავებული სატენდერო დოკუმენტაციის შესაბამისად, შესყიდვებში მონაწილეობის მსურველის მიერ სატენდერო მოსაკრებლის (სატენდერო მოსაკრებელის ოდენობა შეადგენს 150 ლარს) გადახდის შემდეგ შემსყიდველი მოთხოვნისთანავე გადასცემს დაინტერესებულ პირებს ქართულ ენაზე შედგენილ სატენდერო დოკუმენტაციას 2010 წლის 20 ივლისის 12 საათიდან 2010 წლის 31 აგვისტო 10 საათამდე, ხოლო სატენდერო წინადადება სატენდერო წინადადების წარდგენის საფასურის (საფასურის ოდენობა შეადგენს 50 ლარს) გადახდის დამადასტურებელ დოკუმენტთან ერთად შემსყიდველ ორგანიზაციას უნდა წარედგინოს 2010 წლის 31 აგვისტოს 10 საათიდან 12 საათამდე. სატენდერო დოკუმენტაციის გატანისა და სატენდერო წინადადების წარმოდგენის ადგილია – სამოქალაქო რეესტრის სააგენტო, ქ. თბილისი, აკ. წერეთლის გამზ. #67ა. ოთახი #515.
დაინტერესებულ პირებს უფლება აქვთ სატენდერო მოსაკრებლის გადახდამდე სატენდერო დოკუმენტაციას გაეცნონ შემსყიდველ ორგანიზაციაში ზემოთმითითებულ მისამართზე. 

შერჩევის დროს შემდგომ დაზუსტებას არ ექვემდებარება პრეტენდენტის მიერ წარმოდგენილ სატენდერო წინადადებაში მითითებული მიწოდების ადგილი.
სატენდერო მოსაკრებელის საბანკო რეკვიზიტებია:

ხაზინის ერთიანი ანგარიში ცენტრალიზებული ა/ა #200122900, ეროვნული ბანკის კოდი 220101222, სახაზინო კოდი 302003174. აუცილებლად უნდა მიეთითოს: სამოქალაქო რეესტრის სააგენტო, ციფრული სერთიფიკატებით უზრუნველყოფის მომსახურების შესყიდვისთვის სატენდერო მოსაკრებელი (150 ლ.).

სატენდერო წინადადების წარდგენის საფასურის საბანკო რეკვიზიტებია:

მიმღები ბანკი: სს ბანკ ,,რესპუბლიკის’’ ცენტრალური ფილიალი, ბანკის კოდი: 220101757, მიმღები: სსიპ ,,სახელმწიფო შესყიდვების სააგენტო’’, მიმღების ანგარიშის 10591718543. აუცილებლად უნდა მიეთითოს: სამოქალაქო რეესტრის სააგენტო, ციფრული სერთიფიკატებით უზრუნველყოფის მომსახურების შესყიდვისთვის სატენდერო წინადადების წარდგენის საფასური (50 ლარი)

სატენდერო წინადადების წარდგენის საფასურის გადახდის დამადასტურებელი ქვითრის წარმომდგენმა პირმა ქვითართან ერთად უნდა წარმოადგინოს პრეტენდენტის უფლებამოსილი პირის მიერ გაცემული მინდობილობა. უცხო ენაზე შედგენილი მინდობილობა ნათარგმნი უნდა იყოს ქართულ ენაზე და დამოწმებული ან  პრეტენდენტის უფლებამოსოლი პირის მიერ, ან ნოტარიული წესით.

პრეტენდენტები  წარმოადგენენ სატენდერო წინადადებას და საკვალიფიკაციო მონაცემებს ერთი დახურული კონვერტის სახით. ლოტზე გამოცხადდება მხოლოდ ერთი გამარჯვებული. ალტერნატიული წინადადებები არ განიხილება.
საკვალიფიკაციო მონაცემები და სატენდერო წინადადება სატენდერო კომისიას წარედგინება ერთდროულად, ერთი დახურული კონვერტით.

დამატებითი ინფორმაციისათვის განცხადებაში მითითებულ სატელეფონო ნომრებზე მიმართეთ საკონტაქტო პირებს:  მარინე გვრიტიშვილი, გიორგი მესხი, ლაშა ბოკუჩავა; ტელ: +99522357919.

დამატებითი ინფორმაცია: 

პრეტენდენტმა სატენდერო წინადადებასთან ერთად უნდა წარმოადგინოს სატენდერო წინადადების უზრუნველყოფის საბანკო გარანტია (სატენდერო წინადადების ღირებულების 1%), გარანტიის ვადა მინიმუმ 30 დღით უნდა აღემატებოდეს სატენდერო წინადადების მოქმედების ვადას.

გამარჯვებულ პრეტენდენტთან ხელშეკრულების გაფორმების შემთხვევაში გამოიყენება ხელშეკრულების შესრულების უზრუნველყოფის მექანიზმი – საბანკო გარანტია (2%).

ტენდერში გამარჯვების და Sემსყიდველ ორგანიზაციასთან შეთანხმების შემთხვევაში 2011 წელს წინასწარი გადახდის მექანიზმის გამოყენებისას მიმწოდებელი ვალდებულია წარუდგინოს შემსყიდველ ორგანიზაციას გარანტია შემდეგი ფორმითა და ოდენობით: საბანკო გარანტია წინასწარ მოთხოვნილი თანხის ოდენობით, არაუმეტეს 2011 წელს მოსაწოდებელი მომსახურების სატენდერო წინადადებით გათვალისწინებული ღირებულების არაუმეტეს 10%-ისა.

სახელმწიფო შესყიდვები რეგულირდება შემდეგი საკანონმდებლო აქტებით:

საქართველოს კანონი ’’სახელმწიფო შესყიდვების შესახებ“;

დებულება ‘’სახელმწიფო შესყიდვების განხორციელების წესის შესახებ“;

შესყიდვების პროცედურის განხორციელების დროს წარმოქმნილი პრეტენზიები გასაჩივრდება ‘’სახელმწიფო შესყიდვების შესახებ“ საქართველოს კანონის 23–ე  მუხლის, ‘’სახელმწიფო შესყიდვების განხორციელების წესის შესახებ“ დებულების 33-37-ე მუხლებისა და საქართველოს მოქმედი კანონმდებლობის შესაბამისად.

შენიშვნა: პრეტენდენტის მიერ სატენდერო წინადადებასთან ერთად წარმოდგენილი სახელმწიფო ორგანოების მიერ გაცემული საკვალიფიკაციო მონაცემები უნდა თარიღდებოდეს ტენდერის გამოცხადების დღის შემდგომი თარიღით. არარეზიდენტმა ფიზიკურმა და იურიდიულმა პირებმა საკვალიფიკაციო მონაცემების დამადასტურებელი დოკუმენტები უნდა წარმოადგინონ პრეტენდენტის რეგისტრაციის მიხედვით შესაბამისი ქვეყნის კომპეტენტური სტრუქტურებიდან. ამასთან ეს დოკუმენტები უნდა იყოს ლეგალიზებული ან დამოწმებული აპოსტილით. შესყიდვის ობიექტის ხარისხობრივი და ტექნიკური პარამეტრები მოცემულია სატენდერო დოკუმენტაციის ტექნიკურ პირობებში.
სატენდერო კომისია
